
PRESS INFORMATION DEPARTMENT. GOVERNMENT OF THE PEOPLE’S REPUBLIC OF BANGLADESH






তথ্যবিবরণী





                                     নম্বর : ৫৩২১

ডিজেল চালিত বাস-মিনিবাসের ভাড়া পুন:নির্ধারণ সংক্রান্ত প্রজ্ঞাপন জারি
ঢাকা, ২৩ কার্তিক (৮ নভেম্বর) :

সরকার ডিজেলের মূল্য বৃদ্ধিজনিত কারণে ডিজেল চালিত বাস ও মিনিবাসের সর্বোচ্চ ভাড়া পুন:নির্ধারণ করেছে। সড়ক পরিবহণ ও মহাসড়ক বিভাগ গতকাল এ সংক্রান্ত এক প্রজ্ঞাপন জারি করে। 


প্রজ্ঞাপনে বলা হয়, আন্তঃজেলা ও দুরপাল্লার রুটে চলাচলকারী বাস ও মিনিবাস এর ক্ষেত্রে প্রতি কিলোমিটার সর্বোচ্চ ভাড়া ১.৪২ টাকার স্থলে ১.৮০ টাকা পুন:নির্ধারণ করা হয়েছে।


ঢাকা ও চট্টগ্রাম মহানগরীতে চলাচলকারী বাস ও মিনিবাস এর ক্ষেত্রে এ ভাড়ায় যথাক্রমে ১.৭০ টাকার স্থলে ২.১৫ টাকা ও ১.৬০ টাকার স্থলে ২.০৫ টাকা পুন:নির্ধারণ করা হয়। বাস ও মিনিবাসের ক্ষেত্রে সর্বনিম্ন ভাড়া হবে যথাক্রমে ৭ টাকার স্থলে ১০ টাকা ও ৫ টাকার স্থলে ৮ টাকা। 


ঢাকা টান্সপোর্ট কোঅর্ডিনেশন অথরিটি এর আওতাধীন নারায়ণগঞ্জ, মুন্সিগঞ্জ, নরসিংদী, গাজীপুর, মানিকগঞ্জ ও ঢাকা জেলার অভ্যন্তরে চলাচলকারী বাস ও মিনিবাস উভয় ক্ষেত্রে এ ভাড়া  প্রতি কিলোমিটার ১. ৬০ টাকার স্থলে ২.৫০ টাকা পুন:নির্ধারণ করা হয়।


পুন:নির্ধারণকৃত এ ভাড়া আজ (৮ নভেম্বর ২০২১) হতে কার্যকর হবে।


এ ভাড়া বৃদ্ধি গ্যাস, অকটেন ও পেট্রোল চালিত যানবাহনের ক্ষেত্রে প্রযোজ্য হবে না।

